
Háskólar eru í eðli sínu síkvikar stofnanir sem eru í stöðugri 
þróun. Á komandi árum mun mikil uppbygging og um leið 
umbreyting eiga sér stað á svæði Háskóla Íslands. Fyrirséð 
er að samgöngukostir munu umbreytast með tilkomu 
bættra almenningssamgangna og annarra vistvænna 
samgönguinnviða.

Háskóli Íslands er langstærsta menntastofnun landsins 
og skólinn er einn stærsti vinnustaður landsins. Nú stunda 
um 14.000 nemendur nám við Háskóla Íslands og þar 
starfa um 2.000 starfsmenn og mikill fjöldi stundakennara 
víðsvegar úr atvinnulífinu. Þá hafa stórir og framsæknir 
vinnustaðir aðsetur á svæði Vísindagarða Háskóla Íslands, 
s.s. Íslensk erfðagreining, CCP og Alvotech, auk þess 
sem stúdentagarðar eru víða á svæðinu. Því má segja 
að Reykjavík sé réttnefnd háskólaborg og háskólasvæðið 
býr yfir miklu aðdráttarafli og er fjölsótt á degi hverjum. 

Í þróunaráætlun Háskóla Íslands er í fyrsta sinn sett fram 
heildstæð sýn fyrir framtíðaruppbyggingu háskólasvæðisins. 
Ráðgert er að heildar byggingarmagn á svæðinu geti  nærri 
tvöfaldast á komandi árum. Af því leiðir að nauðsynlegt 
er að stórefla fjölbreyttar og vistvænar samgöngur innan 
háskólasvæðisins og höfuðborgarsvæðisins alls. 

KAFLI 2. UMFERÐ OG SAMGÖNGUR  
SAMGÖNGUMAT - HÁSKÓLAKAMPUS HÍ 

Sú framtíðarsýn sem felst í þróunaráætlun fyrir 
háskólasvæðið hvílir meðal annars á forsendum og 
stefnu gildandi Aðalskipulags Reykjavíkur AR2040 sem 
og heimsmarkmiðum Sameinuðu þjóðanna. Þessi stefna 
hefur verið dýpkuð enn frekar með loftslagsmarkmiðum 
og loftslagsáætlun Reykjavíkurborgar til ársins 2025 sem 
áformað er að uppfæra með loftslagsborgarsamningi og 
aðgerðaáætlun til 2030. Þessi framtíðarsýn er mikilvæg 
forsenda þróunaráætlunar svæðis Háskóla Íslands.
 
Af öllu þessu leið ir að samgöngur munu leika 
lykilhlutverk í þróun háskólasvæðisins til framtíðar. Stærsti 
áhrifavaldurinn í því sambandi er Borgarlínan sem hágæða 
almenningssamgöngukerfi.
 
Ákveðið var að vinna sérstakt samgöngumat upp úr 
þróunaráætlun HÍ og gildandi uppbyggingarheimildum í 
skipulagi innan svæðisins til að leggja mat á framtíðaráfhrif 
áætlunarinnar og bygga undir breyttar ferðavenjur.

Helstu niðurstöður og tillögur til nánari skoðunar eru eftirfarandi: 

• Aðgengi virkra ferðamáta (gangandi og hjólandi) verður til fyrirmyndar.
• Útfæra þarf nánar landnotkun til að draga enn frekar úr ferðasköpun og auka hlutdeild vistvænna ferðamáta.
• Stuðla þarf að auknu framboði á deilifararmátum.
• Almenningssamgöngur verða öflugar og byggja undir breyttar ferðavenjur.
• Taka þarf mið af aukinni uppbyggingu og huga að skiptingum farþega milli leiða.
• Núverandi fjöldi bílastæða er í hámarki.
• Útfæra þarf ítarlega bílastæðastefnu fyrir háskólasvæðið þar sem bílastæði verða víkjandi frá núverandi horfi.
• Greina þarf nánar afkastagetu gatna og gatnamóta.
• Mikilvægt er að fylgjast með þróun á umferð og ferðavenjum.
• Akandi umferð eykst mest á Njarðargötu.

  BREYTTAR FERÐAVENJUR, SKÝRINGARMYNDIR ÚR AÐALSKIPULAGI REYKJAVÍKUR 2040.

Það er ein meginforsenda þróunaráætlunarinnar að 
samþætta fjölbreytta græna ferðamáta. Plássfrekur 
einkabílinn sem verið hefur ríkjandi ferðakostur með 
neikvæðum áhrifum á ásýnd háskólasvæðisins, loftgæði 
og hljóðvist, mun víkja fyrir grænum samgöngukostum. 
Samþættar lausnir í bland við fjölbreytta starfsemi færir 
háskólasvæðið nær markmiðum hins svokallaða 10 mínútna 
hverfis þar sem öll dagleg þjónusta og innviðir eru innan 
10 mínútna göngufjarlægðar. Öflugt tengistígakerfi fyrir 
hjólandi og gangandi vegfarendur tengir saman vestur- og 
austurhluta háskólasvæðisins og Borgarlínustöðvarnar þrjár. 
Áformað er að tvær Borgarlínustöðvar verða staðsettar við 

KAFLI 2. UMFERÐ OG SAMGÖNGUR  
VISTVÆNAR SAMGÖNGUR 

Suðurgötu, önnur á milli Loftskeytastöðvar og Árnagarðs 
og hin á milli Eddu og Þjóðminjasafns. Gert er ráð fyrir 
að þriðja Borgarlínustöðin verði á horni Njarðargötu og 
Sturlugötu, á milli Öskju og Grósku. Við Borgarlínustöðvar 
byggjast upp innviðir svæðisins, s.s. smásöluverslun 
og þjónusta, en einnig má gera ráð fyrir að stöðvarnar 
tengist öðrum grænum samgöngukostum og innviðum, 
s.s. hleðslustöðum fyrir rafhjól, hjólageymslum, hjólaleigum 
og aðstöðu fyrir deilihjól og rafskutlur. Með þessu móti er 
vistvænum farartækjum gert hátt undir höfði sem hvati fyrir 
samþætta notkun grænna samgöngukosta.

Lykiláherslur fyrir vistvænar samgöngur: 

• Breyttar áherslur í samgöngum skv. leiðarljósum Aðalskipulags Reykjavíkur 2040 (sjá skýringarmynd).
• Öflug tengistígakerfi fyrir hjól og gangandi.
• Innviðir fyrir græna samgöngukosti, yfirbyggð og örugg hjólaskýli og aðgengilegar hjólageymslur á jarðhæðum, 

hleðslustöðvar fyrir rafmagnshjól, stæði fyrir rafskutlur.
• Samþætting almenningssamgangna, með áherslu á komu Borgarlínu og breyttar ferðavenjur
• Borgarlínustöðvar sem miðja samgangna í hverfinu.
• Þétting byggðar meðfram samgöngu- og þróunarási.
• Einkabíllinn víkur fyrir grænum samgöngukostum og færist út á jaðarinn.
• Göngugötur eða vistgötur á öllu svæðinu.

Göngustígar

Borgarlína og stöðvar

Hjólastígur

  GÖNGULEIÐIR OG HJÓLASTÆÐI   ALGILD HÖNNUN - AÐGENGI FYRIR ALLA

  SKJÓLGÓÐAR HJÓLALEIÐIRINNVIÐIR FYRIR GRÆNA SAMGÖNGUKOSTI

  SNIÐ B

KAFLI 2. UMFERÐ OG SAMGÖNGUR  
SAMGÖNGUÁSINN – BORGARGATAN
Með breyttum áherslum í samgöngumálum skapast 
tækifæri til að upphefja ásýnd háskólasvæðisins við 
lykilaðkomuleiðir Borgarlínu. Suðurgata, Njarðargata 
og Sturlugata breytast í vandaðar, miðlægar 
borgargötur. Suðurgötu verður breytt úr bílagötu með 
2 x 2 akstursstefnum í 1 x 2 x 1 akstursstefnu þar sem 
Borgarlína verður í miðlægri forgangsakrein og sitt 
hvorum megin við hana verður ein akrein með rólegri 
umferð sem styður við öruggt samspil vegfaranda með 
tilliti til breiðs samgönguhlutverks götunnar. Skipulag 
Sturlugötu verður einnig bætt, ásýnd götunnar löguð 
að breyttum forsendum, tré og annar gróður verður 
áberandi, framhliðar húsa snúa að götu, Borgarlína 
verður í deildu rými og bætt öryggi hjólandi og gangandi. 
Sturlugata er með blandaðri umferð sem styður við 
rólega umferð og samspil ólíkra umferðarhópa, þar sem 
m.a. gangandi vegfarendur geta þverað áhyggjulaust 
hvar sem er. Njarðargata heldur opnum karakter, 
sjónlínum þvert á akstursstefnu. 
 

DÆMI UM ÁSÝND BORGARGÖTUNNAR, STURLUGÖTU OG SUÐURGÖTU

   SNIÐ B: GRÓÐUR OG TRJÁRAÐIR Í SUÐURGÖTU

  SNIÐ A: BORGARLÍNUSTÖÐ VIÐ GRÆNAN HRINGGARÐ OG SUÐURGÖTU

  GANGBRAUT VIÐ SUÐURGÖTU OG HRINGGARÐ    VIRKAR GÖTUHLIÐAR  ALGILD HÖNNUN - AÐGENGI FYRIR ALLA   

Lykiláherslur í borgargötunni:

• Bætt ásýnd og rýmisleg gæði götunnar.
• Gott samræmi milli raun- og upplifaðs umferðaröryggis til að tryggja öruggt og gott samspil vegfarenda sem koma 

úr ólíkum áttum og mætast.
• Róleg umferð ökutækja og hófleg gatnarýmd.
• Breiðir göngustígar með ríkulegu óskertu göngurými.
• Hjólastígar af háum gæðum beggja megin við Borgarlínu.
• Góð lýsing til að efla öryggi og upplifun vegfarenda.
• Aðgengi fyrir alla verði tryggt s.s. með leiðilínum, bættri aðstöðu fyrir hreyfihamlaða, öruggum þverunarmöguleikum 

með óvarða vegfarendur í huga.
• Borgarlínustöðvar við Hringgarð sem nýjar þungamiðjur háskólahverfisins.
• Innviðir fyrir rafhjól og rafskutlur Borgarlínustöðvar
• Reisulegar byggingar meðfram samgönguás, virkar framhliðar á lykilstöðum, góðar tengingar við götuna og 

auðkenndir aðalinngangar bygginga.
• Upphækkaðar gönguþveranir þar sem við á. 
• Gróður og trjáraðir í götuþversniði þar sem pláss leyfir.

KAFLI 2. UMFERÐ OG SAMGÖNGUR  
AUÐKENNDAR GÖNGUGÖTUR Í N-S ÁTT

Í Þróunaráætlun er gert ráð fyrir fjórum gönguásum í 
norður-suður stefnu, bæði vestan og austan Suðurgötu, 
sem hafa það markmið að tengja svæðið á samfelldan hátt.  

1. Frá Þjóðarbókhlöðu, meðfram Eddu, Sögu, Veröld 
og að húsakynnum Verkfræði- og Raunvísindasviðs við 
Hjarðarhaga. 

2. Alexanderstígur sem tengist Strætóstöð við 
Hringbraut og Hjónagarða.

3. Sæmundargata milli Aðalbyggingar og Vatnsmýrar 
verður breytt úr bílagötu í stíg fyrir hjól og gangandi 
vegfarendur á milli Hljómskálagarðs, meðfram 
Vísindagörðum að Hjónagörðum. 

4. Göngustígur undir Hringbraut, meðfram 
Vatnsmýrartjörn, að Norræna húsinu og hjarta 
Vísindagarða. 

Stígagerð þessara gönguleiða verður innblásin af 
trjágöngunum við Alexandersstíg sem er ein fallegasta 
gönguleið borgarinnar. Hugmyndin er að blanda 
trjátegundum með lágum og háum stofnum til að hámarka 
hughrif og sjónræn tengsl á milli svæða.

Lykiláherslur auðkenndra göngugatna í N-S átt:

• Bíllausar göngugötur, langir og samfelldir sjónásar.
• Sérstaða stígakerfisins er undirstrikuð sem bíllaust rými 

á háskólasvæðinu, t.d. með sérstöku yfirborðsefni, 
hellutegund, lit, áferð/mynstri og/eða lýsingu.

• Uppbrot trjáraða með háum og lágum stofni skapa rýmd 
og skjól í bland við sjónræn tengsl á milli svæða þvert 
á gönguleiðina.

1.

2.

3.

4.

 ALEXANDERSTGUR SEM INNBLÁSTUR   AUÐKENNDAR OG AÐLAÐAMNDI GÖNGULEIÐIR   LANGIR SJÓNÁSAR VEITA YFIRSÝN

  DÆMI UM TRJÁRAÐIR MEÐ LÁGUM STOFNI    DÆMI UM TRJÁRAÐIR MEÐ HÁUM STOFNI  

KAFLI 2. UMFERÐ OG SAMGÖNGUR  
AUÐKENNDAR VISTGÖTUR Í A-V ÁTT
Göturýmið er hannað með fólk og gróður í huga en 
jafnframt eru akstursleiðir fyrir sérumferð skilgreindar 
þannig að aðkoma bíla að öllum byggingum á 
háskólasvæðinu er tryggð, m.a. fyrir vörulosun, 
neyðarbíla og sleppistæði sem og fyrir aðkomu og 
bílastæði hreyfihamlaðra. í A-V stefnu er gert ráð fyrir 
vistgötum sem eru útfærðar með fólk í forgrunni, bílar eru 
víkjandi í göturýminu. Lagalegar skyldur varðandi fjölda 
bílastæða fyrir hreyfihamlaða og kröfur um hámarks 
göngufjarlægðir frá bílastæðum að anddyri húsa eru 
uppfylltar fyrir allar byggingar á háskólasvæðinu en leyst 
í bílastæðahúsi þar sem þörf er á. 

Lykiláherslur auðkenndra vistgatna í A-V átt: 

• Vistgötur með blandaðri umferð.
• Fólk og gróður er í forgrunni, bílar eru víkjandi.
• Leikur með uppbrotnum trjáröðum skapar sjónræn tengsl og hughrif á milli svæða þvert á gönguleiðina.
• Trjágerðir með háum stofni hleypa dagsbirtu inn í göturýmið, auka sýnileika og auka öryggi vegafarenda.
• Fyrirkomulag vistgatna verður undirstrikað með sérstöku yfirborðsefni, ýmist með hellutegund, lit, áferð/mynstri, lýsingu 

og götugögnum.

  DÆMI UM VISTGÖTU MEÐ BLANDAÐRI UMFERÐ

  DÆMI UM VISTGÖTU MEÐ BLANDAÐRI UMFERÐ

  SNIÐ A:  BÍLALAUS GATA - FÓLK Í FYRIRRÚMI

  SNIÐ A:  VISTGATA - BLÖNDUÐ UMFERÐ

  VISTGATA

SLEPPISTÆÐI Í VISTGÖTU 

VÖRULOSUN

DÆMI UM VISTGÖTU ÞAR SEM FÓLK ER Í FORGANGI



3. GRÆNAR 
SAMGÖNGUR

B&S

4. LIFANDI HJARTA 
SAMFÉLAGSINS

3938ÞRÓUNARÁÆTLUN FYRIR HÁSKÓLA ÍSLANDS 7. NÓVEMBER 2024

KAFLI 2. UMFERÐ OG SAMGÖNGUR   
ALMENN BÍLAUMFERÐ OG BÍLASTÆÐI

Þróunaráætlunin tekur mið af stefnu Háskóla Íslands og 
Reykjavíkurborgar um fjölbreytta valkosti og breyttar 
ferðavenjur með fólk og umhverfi í forgangi. Stefnt er að 
því að draga úr almennri bílaumferð um svæðið og betri 
nýtingu hins verðmæta lands í hjarta borgarinnar. Tekin 
verður upp gjaldskylda á bílastæðum Háskóla Íslands. 
Bílastæðum munu fækka með tímanum og færast að 
mestu frá yfirborði í bílastæðahús og bílakjallara. Á 
háskólasvæðið sækir daglega fjölbreyttur hópur fólks 
á öllu aldursskeiði og með mismunandi hreyfigetu. 
Mikið er um viðburði, bæði á vegum háskóla- og 
vísindasamfélagsins og nærliggjandi menningarstofnanna 
á borð við Þjóðminjasafnið, Þjóðarbókhlöðu og Norræna 
húsið.  

Ákvörðun um frekari staðsetningu bílastæðahúsa eða 
almennra bílastæða innan háskólasvæðisins verður tekin 
eftir að formlegt samgöngumat liggur fyrir. Huga skal 
sérstaklega að fýsileika á uppbyggingu bílakjallara með 
tilliti til sjálfbærni- og loftslagmarkmiða Reykjavíkurborgar 
sem að framan greinir.  
Gætt verður að því að bílastæðakjallarar skerði ekki 
hringgarðinn og dragi ekki úr möguleikum á fjölbreyttum 
trjám og öðrum gróðri innan garðsins. Í ljósi þeirra 
umfangsmiklu breytinga sem eru fram undan, s.s. 
almennri gjaldtöku fyrir bílastæði, tilkomu Borgarlínu, 
flutningi Menntavísindasviðs í Sögu og áframhaldandi 
uppbyggingu Vísindagarða verður unnið áfram 
að útfærslu á aðkomuleiðum bíla og staðsetningu 
bílastæðahúsa í framhaldi af þróunaráætluninni. 

Háskóli Íslands starfrækti um 1.700 bílastæði árið 2023. 
Gert er ráð fyrir að fækka þeim verulega. Gert er ráð 
fyrir því að aðkoma einkabíla verði frá Hringbraut, um 
Njarðargötu, Sturlugötu og Suðurgötu og aftur upp á 
Hringbraut. Öll umferð verði mjög róleg. Gætt verður 
sérstaklega að því að draga úr bílaumferð sem þverar 
græn svæði s.s. hringgarðinn á Suðurgötu. Virkar 
götuhliðar með verslun og þjónustu á jarðhæðum blása 
lífi í bílastæðahús og næsta umhverfi þess. Hverfismiðuð 
starfsemi í jarðhæðum húsanna, s.s. matvöruverslun, 
heilsugæsla, menningu eða afþreying, laðar til sín fólk 
og skapar borgarmiðaða stemningu og samskipti ólíkra 
hópa. Bílastæðahús geta með tímanum vikið fyrir annarri 
starfsemi.

Lykiláherslur fyrir aðkomu bíla og bílastæðalausna: 

• Einkabíllinn víkur fyrir grænu umhverfi og vistvænum 
samgöngukostum.

• Aðkoma almennrar bílaumferðar um samgönguásinn 
Njarðargata, Sturlugata og Suðurgata umfram jaðargötur 
s.s. Birkimel.

• Miðlæg bílastæðahús á yfirborði þjóna starfsfólki, 
nemendum og gestum.

• Bílastæði á yfirborði víkjandi í öllu skipulagi nema 
sleppistæð i,  vörulosunarstæð i  og stæð i  fyrir 
hreyfihamlaða.

• Hverfismiðuð verslun og þjónusta á jarðhæðum 
bílastæðahúsa glæðir nærumhverfið lífi.

• Bílastæðahús eru byggð úr vistvænum efnum til að 
lágmarka kolefnisspor og eftir stöðluðum einingum og 
geta þannig verið stækkuð eða minnkuð eftir því sem 
eftirspurn þróast. Sveigjanleiki eykur hagkvæmni og 
nytjagild húsanna og lengir líftíma þeirra.

• Gjaldtaka fyrir bílastæði á öllu háskólasvæðinu.

    DÆMI UM BÍLASTÆÐAHÚS Á YFIRBORÐI MEÐ VIRKRI JARÐHÆÐ, REIST ÚR ENDURNÝJANLEGUM BYGGINGAREFNUM

Meginaðkomuleið bíla inn á háskólasvæðið

KAFLI 2. UMFERÐ OG SAMGÖNGUR  
SÉRUMFERÐ

Almenn bílaumferð á háskólasvæðinu er víkjandi. 
Sérumferð fyrir vörulosun, neyðarbíla, sleppistæði 
leigubíla og aðgengi hreyfihamlaðra þarf engu að síður 
að leysa haganlega. Í Þróunaráætluninni er lagt til að 
leysa úr þessu að miklu leyti í samræmi við núverandi 
fyrirkomulag. Eftir fremsta megni verður þó reynt að halda 
umferð í gegnum græn lykilsvæði í lágmarki. Sérstök 
áhersla er lögð á að koma í veg fyrir að bílaumferð þveri 
hringgarðinn sem er eitt meginstef skipulagstillögunnar. 
Skýringarmynd að neðan sýnir í stórum dráttum hvernig 
aðkomu sérumferðar er háttað. Umferðarleið sérumferðar 
vestanvert liggur um Birkimel.

Önnur megin umferðarleið sérumferðar liggur um 
Njarðargötu sem tengir sig við það gatnanet sem lagt 
er upp með á svæði Vísindagarða. Sæmundargata mun 
ekki lengur slíta garðsvæði Skeifunnar frá Vatnsmýri, en 
gert er ráð fyrir að almenn bílaumferð um Sæmundargötu 
og Skeifu, ásamt tilheyrandi bílastæðum leggist af. 
Umferðarleið upp að Aðalbyggingu og Háskólatorgi 
verður áfram opin fyrir vörulosun, viðburði á tyllidögum, 
í neyðartilvikum og fyrir sleppistæði og bílastæði 
hreyfihamlaðra. Um Suðurgötu er aðkoma sérumferðar 
að Þjóðminjasafninu, Eddu, Veröld og Loftskeytahúsinu 
þar sem er sýning um ævi og störf Vigdísar 
Finnbogadóttur.

Lykiláherslur fyrir sérumferð: 

• Aðkoma bílaumferðar fyrir vörulosun, neyðarbíla, 
sleppistæði leigubíla, og aðgengi fyrir alla er tryggð 
að öllum byggingum.

• Almenn bílaumferð, um þann veghluta Sæmundargötu 
sem sker tengsl garðrýmis Skeifunnar og votlendis 
með tilheyrandi bílastæðum, leggst af.

• Umferð um Skeifu verður beint með einstefnuakstri 
frá suðri til norðurs og mun þjóna vörulosun og 
viðhafnaraðkomu.

• Kröfum um bílastæði fyrir hreyfihamlaða og hámarks 
göngufjarlægð að aðalinngangi er uppfyllt fyrir allar 
byggingar en leyst í bílastæðahúsi ef mögulegt er.

Sérumferð í vistgötu (vörulosun, neyðarbílar, aðgengi fyrir alla)
Meginaðkomuleið bíla inn á háskólasvæðið

